
Brent Azəri Light

Mərkəzi Gömrük Hospitalı-
nın uşaq cərrahı və uşaq uro-
loqu uzman Vüsal Cəfərov 
uşaqlarda qasıq yırtığı ilə 
bağlı ən tez-tez verilən sual-
ları cavablandırıb.
- Vüsal həkim, uşaqlarda ən 
çox qarşılaşdığınız cərrahi 
xəstəliklər hansılardır?
- Uşaqlar arasında qasıq yır-
tığı ən yayılmış cərrahi xəstə-
liklərdən biridir. Ən çox əmə-
liyyat etdiyimiz uşaq cərrahi 
xəstəlikləri qasıq kanalı pato-
logiyalarıdır. Bunlara qızlar-
da və oğlanlarda qasıq yırtığı, 
oğlanlarda Hidrosel (su yırtı-
ğı) və bunun qızlarda qarşılı-
ğı Nuck kanal kisti (çox nadir 
hallarda), oğlanlarda Kord 
kisti və kriptorxizm (enməmiş 
xaya) daxildir.
- Qasıq yırtığı nədir və necə 
əmələ gəlir?
- Bildiyimiz kimi, oğlanlarda 
xayalar 7-ci aydan etibarən qa-
rın içindən xayalığa doğru en-
məyə başlayır. Xayanı endirən 
gubernakulum adlı toxuma 
qasıq kanalına girdiyi zaman 
özü ilə birlikdə peritonu da 
xayalığa qədər endirir  və nə-
ticədə xayalıqla qarın boşlu-
ğu arasında bir əlaqə əmələ 
gəlir. Xayalar təqribən 35-38-
ci həftələr arasında xayalığa 
enirlər. Enmə prosesinin arxa-
sınca qarın boşluğu ilə xayalıq 
arasında əlaqə kəsilir - prosse-
sus vaginalis bağlanır.
Qızlarda isə uşaqlığın girdə 
bağı kanala girdikdən sonra 
qarın boşluğu ilə əlaqə kəsil-
məlidir. Bəhs etdiyimiz qarın 
boşluğu ilə olan əlaqə kəsil-
məzsə, qarın içi orqanlar - oğ-
lanlarda ən çox nazik və qalın 
bağırsaqlar, piylik, qızlarda isə 
yumurtalıq, yumurtalıq borula-
rı və piylik qarın boşluğundan 
peritonun açıq qalmış çıxıntısı 
vasitəsilə qasıq kanalına ke çə-
rək yırtıq əmələ gətirirlər.
Qasıq yırtığı oğlanlarda qız-

lardan təqribən 8-10 dəfə çox 
rast gəlinir.Adətən 60% sağ 
tərəfli, 30% sol tərəfli, 10% isə 
iki tərəfli olur.
- Risk faktorları barədə nə 
deyə bilərsiniz?
- Peritonun yataq çıxıntısının - 
prosessus vaginalisin açıq qal-
ma sının səbəbi tam olaraq bilin-
məməkdədir. Normal doğuş 
po pulyasiyasında qasıq yır tığı 
1/100 təşkil edir. Ancaq yarım-
çıq doğulan uşaqlarda bu rə-
qəm 30%-ə kimi yüksələ bilər.
- Qasıq yırtıqlarını hamiləlik 
müd dətində aşkarlamaq və qar-
şısını almaq mümkündürmü?
- Xeyr, qasıq yırtığının hamilə-
lik dövründə diaqnostikasının 
heç bir əhəmiyyəti yoxdur və 
hamiləlik müddətində qarşısı-
nı almaq hələ ki, müasir tibbdə 
mümkün deyil.
- Qasıq yırtığı diaqnozu necə 
qoyulur?
- Qasıq yırtığının diaqnozunu 
adətən ailələr özləri qoyur-
lar. Qasıq nahiyəsində şişlik 
olması səbəbi ilə xəstəxanaya 
gətirirlər. Ətraflı toplanmış 
anamnez və diqqətlə edilən 
müayinə sonrasında diaqnozu 
təsdiqləmək mümükündür. 
- Uşaqlarda qasıq yırtıqları ne-
cə və hansı yaşda müalicə olun-
malıdır?
- Qasıq yırtığının müasir tibb-
də tək müalicə metodu cərrahi 
əməliyyat ilə kanalın bağlan-
masıdır. Bəzi hallarda ailələrin 
özləri tərəfindən və ya başqa 
birisinin yalnış məsləhəti ilə 

şişlik olan nahiyəni bandaj və 
ya sarğı ilə bağlamağa çalışır-
lar. Ancaq bu manevranın heç 
bir faydası olmamaqla yanaşı, 
eyni zamanda çox təhlükəli-
dir. Kisə içərisinə girən orqan-
ların mexaniki olaraq sıxılma-
sına səbəb olduğu üçün ciddi 
fəsadlara yol açır.
Əməliyyat yaşına gəlincə, qa-
sıq yırtıqlarının müalicə pro-
tokolunda yaş və gözləmə tak-
tikası yoxdur. Qasıq yırtıqları 
ilə bağlı bizə iki şəkildə müra-
ciət edirlər. Ya boğulmuş, re-
duksiya edilə bilməyən, yəni 
inkarserasiya və ya geçikmiş 
strangulasiya (işemiyanın və 
nekrozun başlanması) mər-
hələsində - bu vəziyyətdə yaş, 
yanaşı xəstəlik və s. nəzərə 
alınmadan xəstə təcili əməliy-
yat edilməlidir.
- Əməliyyata hazırılıq və əməliy-
yat sonrası təqib necə aparılır ?
- Xəstənin əməliyyatdan öncə 
qan analizlərinə baxılır, əmə-
liyyat ümumi anesteziya ilə 
icra edildiyi üçün əməliyyat-
dan öncə anestezioloq tərəfin-
dən müayinə olunur. Əmə-
liyyat günü isə səhər tezdən 
5 saat ac olaraq xəstəxanaya 
gətirilir. Şöbəyə yatızdırılır və 
qlükoza tərkibli sistem qoşu-
lur. Əməliyyatdan 2 saat sonra 
qidalandırılır və adətən axşa-
ma doğru evə göndərilir. Əgər 
uşaq yarımçıq doğulmuşsa, o 
zaman bir gün xəstəxanada sax-
lanılmalıdır. Xəstə 3 gün sonra 
kontrol müayinəyə çağırılır və 
yara sarğısı açılır. Bundan sonra 
isə 3-cü həftə, 3-cü ay və 6-cı ay-
larında müayinəyə çağırılır.
- Vüsal həkim, maraqlı mü-
sahibəyə görə təşəkkürümüzü 
bildiririk.

Müsahibəni apardı: 
Mərkəzi Gömrük 

Hospitalının PR 
mütəxəssisi 

Dilarə Zamanova

ELAN
“Xalq Sığorta” Açıq Səhmdar Cəmiyyətinin Baş ofisi 24 
iyul 2023-cü il tarixindən etibarən öz fəaliyyətini Bakı 
şəhəri, Nərimanov rayonu, akademik Həsən Əliyev küçə-
si 24 ünvanında davam etdirir. 

Görkəmli iqtisadçı alim, iqtisad 
elmləri doktoru Dünyamalı Vəli-
yev 1942-ci il martın 13-də Bor-
çalı mahalının Qasımlı kəndində 
anadan olmuşdur. 
İqtisadiyyat sahəsində dəsti-xətti, 
xidmətləri ilə seçilən Dünyamalı 
Vəliyev özünəməxsus yaradıcılıq 
üslubu ilə xüsusi iz qoymuş nü-
fuzlu ziyalılarımızdan idi.
Oxumaq arzusu, ali təhsil al-
maq istəyi onu doğma Qasımlı 
kəndindən paytaxta gətirmişdi. 
1959-1964-cü illərdə Azərbaycan 
Dövlət Universitetinin (indiki 
Bakı Dövlət Universiteti) İqtisad 
fakültəsinin Maliyyə və kredit şö-
bəsində ali təhsil alıb. Uzun illər 
Azərbaycanda bank sektorunda, 
ali təhsil müəssisələrində çalışıb. 
İqtisadçı alim olmaq, maarifə xid-
mət etmək kimi şərəfli bir qismət 
onun taleyinə əvvəlcədən yazıl-
mışdı. O, təhsilini davam etdir-
mək, təcrübəli mütəxəssis olmaq 
məqsədilə 1964-cü ildə univer-
siteti bitirdikdən sonra istehsa-
latdan ayrılmadan Azərbaycan 
EA-nın Şərqşünaslıq İnstitutun-
da aspiranturaya daxil olaraq, 
1971-ci ildə “Müasir Türkiyənin 
dövlət borcları” adlı dissertasiya 
işini müdafiə edib, iqtisad elmləri 
namizədi alimlik dərəcəsi alma-
ğa müvəffəq olub. 1979-cu ildə 
Azərbaycan SSR EA-nın Şərq-
şünaslıq İnstitutunda çalışmağa 
başlayıb. Burada baş elmi işçi, 
şöbə müdiri və institutun elmi 
işlər üzrə direktor müavini kimi 
fəaliyyət göstərib.
1971-1979-cu illərdə Rostov-Don 
Dəmir Yolları İnstitutunda do-
sent vəzifəsində çalışmışdır.
O, 1979-1992-ci illərdə AME-
A-nın Şərqşünaslıq İnstitutunda 
baş elmi işçi, Türkiyə tarixi və 
iqtisadiyyatı şöbəsinin müdiri və 
institutun elmi işlər üzrə direktor 
müavini işləmişdir. Dünyamalı 
Vəliyev qardaş Türkiyə Respub-
likasının iqtisadiyyatına böyük 
maraq göstərmiş, Türkiyə iqti-
sadiyyatının müxtəlif problem-
ləri üzərində elmi-tədqiqat işləri 
aparmış, bunu sanballı kitabları 
ilə sübuta yetirməyə çalışmış-
dır. Şübhəsiz, həmin əsərlər bu 
sahəyə maraq göstərən tədqiqat-
çılar üçün də olduqca dəyərlidir. 
Bunlardan “Dövlət maliyyəsi və 
Türkiyənin sosial-iqtisadi inki-
şafı”, “Türkiyə-Turqut Özal: iq-
tisadi möcüzələr” adlı kitabaları 
təqdirəlayiqdir. İqtisadçı alim 
olmasına baxmayaraq, Dünya-

malı müəllim yaradıcılığının bir 
qismini müxtəlif ictimai-siyasi, 
hətta ədəbi mövzulara həsr et-
mişdir. Bunların əsas qayəsini isə 
vətənpərvərlik, gənclərə vətən 
sevgisi kimi müqəddəs amallara 
çağırış motivləri təşkil edir.
Vətənpərvərlik onun həyatının 
mənası idi. 1989-1992-ci illərdə 
ölkəmizdə milli-azadlıq hərəkatı 
baş qaldıranda, o da bu proses-
lərdə öz qələmi ilə yaxından iş-
tirak etmişdir. 1991-ci ildə türk 
professoru Utkan Qocatürkün 
“Atatürk” kitabını Azərbaycan 
dilinə çevirmiş, insanları azad-
lığı, müstəqilliyə səsləyən ön söz 
yazmış, qardaş ölkənin sosial-iq-
tisadi həyatı ilə maraqlanan ge-
niş oxucu kütləsinə ərməğan et-
mişdir. Müəllif kitaba yazdığı 
ön sözdə atatürkçülüyün, kama-
lizmin mahiyyətini açıqlamış, 
Azərbaycan və Türkiyə arasında 
əlaqələrin dövrün tələblərinə uy-
ğun inkişaf etdirilməsi zərurətini 
önə çəkmiş, insanları azadlığa, 
müstəqilliyə səsləyən fikirlərə ge-
niş yer vermişdir. 
Məlumdur ki, xalqımız uzun illər 
erməni təcavüzünə məruz qal-
mış, min bir əzab-əziyyət çəkmiş-
dir. Müəllif bütün bu haqsızlıq-
lara göz yuma bilmir, ürək ağrısı 
ilə yaşayır, bütün bu vəhşilikləri 
dünya birliyinə çatdırmaq üçün 
özünün növbəti – “Erməni ter-
rorizmi və cinayətləri: Azərbay-
canda, Türkiyədə və dünyada 
hadisələrin və faktların xronika-
sı” adlı kitabını yazır. Böyük zəh-
mətlə ərsəyə gələn kitabda ha-
disələr real faktlara söykənərək 
xronoloji ardıcıllıqla verilib. Ki-
tab ərəb dilinə tərcümə edilərək 
ərəb ölkələrində də geniş yayıl-
mışdır. “İslam Konfransı Təşkila-
tı” yeganə beynəlxalq təşkilatdır 
ki, erməni vəhşiliklərini ilk dəfə 
olaraq “təcavüz” adlandırmışdır 

ki, məhz bu məsələdə adıçəkilən 
kitabın da rolu danılmazdır.
D.Vəliyev 1993-1994-cü illərdə 
Azərbaycan Respublikasının 
Nazirlər Kabinbetində Xarici iq-
tisadi əlaqələr şöbəsinin müdiri 
olmuş və ölkəmizdə beynəlxalq 
iqtisadi münasibətlər sahəsində 
normaativ aktların hazırlanma-
sına bilavasitə rəhbərlik etmişdir.
Mənalı ömrünü maarifin, iqti-
sadiyyatın inkişafına həsr etmiş 
alimin iqtisadiyyat elminin inki-
şafında xüsusi xidmətləri olub. 
1995-ci ildən Azərbaycan Univer-
sitetində “İqtisadiyyat” kafedra-
sının müdiri olmuş Dünyamalı 
Vəliyev həm də sanballı dərslik-
lərin müəllifidir: “Beynəlxalq iq-
tisadiyyat” (1998), “Beynəlxalq 
maliyyə”(2000), “Vergi hüququ” 
(2003) kitabları Təhsil Nazirli-
yi tərəfindən ali məktəblər üçün 
dərslik kimi təsdiq edilmişdir.
“İpək yolu” jurnalının redaktoru 
olmuş, İpək yolu, onun Azərbay-
can iqtisadiyyatında rolu, qlobal-
laşma və onun nəticələri haqqın-
da çoxsaylı məqalələr yazmışdır. 
Doktorluq işi “Azərbaycanın qlo-
bal maliyyə-iqtisadi mühitinə in-
teqrasiyanın aktual problemləri” 
mövzusuna həsr edilmişdir. “Kar-
yera: şəxsi müvəfəqiyyətin stra-
tegiyası” adlı kitabı gənclər tərə-
findən rəğbətlə qarşılanmışdır.
O, Bakı, Moskva, Kiyev, Tbilisi, 
Ankara, İstanbul, Bursa, Trab-
zon, Tehran, Tokio, Heidelberq 
şəhərlərində keçirilmiş konf-
rans, simpozium və seminarlar-
da Azərbaycan elmini layiqincə 
təmsil edib.
2010-cu ildə AMEA-nın İqtisadiy-
yat İnstitutunda "Azərbaycanın 
qlobal maliyyə-iqtisadi mühitə in-
teqrasiyasının aktual problemləri" 
mövzusunda doktorluq disserta-
siyasını müdafiə edərək iqtisad 
üzrə elmlər doktoru dərəcəsi alıb.
20 kitab və 100-dən çox məqalə-
nin müəllifidir, 50 ildən artıq bu 
sahədə yorulmadan çalışmış, 
xalqımızın elm xəzinəsinə öz 
məhsuldar qələmindən töhfələr 
vermişdir. 
Görkəmli iqtisadçı alim, AMEA-nın 
akademik Ziya Bünyadov adı-
na Şərqşünaslıq İnstitutunun 
Mərkəzi Asiya ölkələri şöbəsinin 
müdiri, iqtisad elmləri doktoru 
Dünyamalı Vəliyev 11 iyun 2023-
cü il tarixində dünyasını dəyişib.
Dünyamalı Vəliyevin əziz xa-
tirəsi onu tanıyanların qəlbində 
daim yaşayacaqdır.

